
გრიგოლ (გიგა) ლორთქიფანიძე
ალბათ, ძნელად მოიძებნება ქართულ თეატრში ხელოვანი მეოცე საუკუნის მეორე ნახევრიდან, მსგავსი მრავალმხრივი ნიჭიერებით რომ გამოირჩეოდეს: დრამატული, მუსიკალური, საოპერო სპექტაკლებისა და კინოფილმების შემქმნელი, თეატრის დამმარსებელი, სხვადასხვა თეატრების ხელმძღვანელი, მსახიობებისა და რეჟისორების აღმზრდელი, სცენისათვის ლიტერატურული ნაწარმოების შემთხზველი, მრავალი შემოქმედებითი პროექტის ინიციატორი და ორგანიზატორი, საზოგადოებრივი და პოლიტიკური მოღვაწე, საჯარო გამოსვლების დიდოსტატი.
გიგა ლორთქიფანიძე დაიბადა თბილისში მეტყევეინჟინრის დავით ლორთქიფანიძისა და ნინო მიქელაძის ოჯახში 1927 წლის 19 ოქტომბერს. თანამედროვეთა გადმოცემით ყოველთვის ხალისიან ჭაბუკს მშფოთვარე ყრმობის წლები ჰქონდა. მისი გატაცება თეატრალური ხელოვნებით ბავშვობიდან იწყება. 1944 წელს იგი შედის თბილისის შოთა რუსთაველის სახელობის სახელმწიფო თეატრალური ინსტიტუტის სარეჟისორო ფაკულტეტზე. მისი პედაგოგი იყო იმ პერიოდში უკვე აღიარებული გიორგი ტოვსტონიგოვი. ერთი წლის შემდეგ გადადის მოსკოვში, ანატოლი ლუნაჩარსკის სახელობის სახელმწიფო თეატრალურ ინსტიტუტში, სადაც მისი პედაგოგები იყვნენ გამოჩენილი რუსი რეჟისორები - ალექსეი პოპოვი და მარია კნებელი.
გ. ლორთქიფანიძის შემოქმედებითი მსოფლმხედველობის ჩამოყალიბებაში უდიდესი როლი შეასრულა მაშინდელმა თეატრალურმა მოსკოვმა, განსაკუთრებით სამხატვრო თეატრმა. ჯერ კიდევ სტუდენტმა დადგა მოსკოვის რკინიგზის ტრანსპორტის თეატრში ვ. ბურიაკოვსკის პიესა „პრაღა მაინც ჩვენი იქნება!“ სადიპლომო ნამუშევარი ა. კრონის „პარტიის კანდიდატი“ ვილნიუსის რუსულ დრამატულ თეატრში განახორციელა. აქვე დადგა ო. პრუტისა და ა. შპანოვას „დასავლეთის საძღვარი“, ხოლო კაუნასის მუსიკალურ თეატრში თანამედროვე პიესა ე. გალპერინის „მეოცნებენი“. ეს ახალბედა რეჟისორის თამამი განაცხადი იყო თეატრალურ ასპარეზზე, იგი ამ სპექტაკლით ნამდვილ თეატრალურ განწყობილებას ქმნიდა.
1951 წელს გ. ლორთქიფანიძე საქართველოში დაბრუნდა და პირველი წარმოდგენები შ. დადიანის „ნაპერწკლიდან“ და ფ. შილერის „ვერაგობა და სივარული“ გორის გ. ერისთავის სახელობის სახელმწიფო თეატრში მიიწვიეს. მისი პირველი არჩევანი კ. გოლდონის „სასტუმროს დიასახლისი“ წარმატებით დამთავრდა.
1954-1956 წლებში გ. ლორთქიფანიძე ქუთაისის ლადო მესხიშვილის სახელობის თეატრის რეჟისორი იყო, სადაც განახორციელა კ. ტრენიოვის „ლიუბოვ იაროვაია“, ლ. ქიაჩელის „ტარიელ გოლუა“ და უ. შექსპირის „ოტელო“.
1963-1964 და 1970-1973 წლებში გ. ლორთქიფანიძე თბილისის ა. გრიბოედოვის სახელობის რუსულ თეატრში მოღვაწეობდა. ამ თეატრში მან განახორციელა შემდეგი დადგმები: ა. ალიოშინის „პალატა“, კ. ვიტლინგერის „ვარსკვლავიდან ჩამოსული კაცი“, ნ. დუმბაძის „ნუ გეშინია დედა“!“, ა. არბუზოვის „ეს ძვირფასი ძველი სახლი“, „ა. ჩეხოვის „ივანოვი“, ა. ოსტროვსკის „შემოსავლიანი ადგილი“. ამ პერიოდში წარმატებით დადგა სპექტაკლები მოსკოვის თეატრებში. განსაკუთრებულ თეატრალურ მოვლენად იქცა ახლად შექმნილ და მეტად გახმაურებულ თეატრ-სტუდია „სოვრემენნიკში“ ე. ჰემინგუეის „მეხუთე კოლონას“ და მოსკოვის მოზარდმაყურებელთა თეატრში „მე, ბებია, ილიკო და ილარიონის“ დადგმა. ბულგარეთში განახორციელა ა. ვოლოდინის „ხუთი საღამო“.
1964-1967 წლებში იგი კ. მარჯანიშვილის სახელობის სახელმწიფო თეატრის სამხატვრო ხელმძღვანელი და დირექტორია. გ. ლორთქიფანიძემ ნოდარ დუმბაძის ნაწარმოებებს პირველმა გაუკვალა გზა სცენისკენ. საკუთარი ინსცენირებით ჯერ „მე, ბებია, ილიკო და ილარიონი“ და „მე ვხედავ მზეს“ განახორციელა კ. მარჯანიშვილის თეატრში, შემდეგ „ნუ გეშინია, დედა!“ და „საბრალდებო დასკვნა“ რუსთავის სახელმწიფო თეატრში. 
გ. ლორთქიფანიძის ბიოგრაფიის შემდგომი პერიოდი დაკავშირებულია რუსთავის თეატრთან. 1967 წელს მის მიერ იქნა დაარსებული. რუსთავის სახელმწიფო თეატრი. ქართული თეატრის ისტორიაში განსაკუთრებული მოვლენა იყო ამ თეატრის მოღვაწეობის ის წლები. გ. ლორთქიფანიძის დადგმულ სპექტაკლებში - ე. როსტანის „სირანო დე ბერჟერაკი“, ვ. კოროსტილიოვის „ასი წლის შემდეგ...“ და „მარტოობის დღესასწაული“, მ. გორსკის „ფსკერზე“ (ნ. გაჩავასტან ერთად), „საბრალდებო დასკვნა“, უ. შექსპირის „მეფე ლირი“ გამოიკვეთა რეჟისორის შემოქმედებითი კრედო, ხელოვანის სათქმელი. პ. კაკაბაძის პიესის „კახაბერის ხმალი“ დადგმამ კ. მარჯანისვილის თეატრში გ. ლორთქიფანიძის შემოქმედების ერთ-ერთ მწვერვალად იქცა. ამ წარმოდგენაში გამოვლინდა კოტე მარჯანიშვილისა და სანდრო ახმეტელის შემოქმედებითი ტრადიციების ერთგულება. სპექტაკლი ქადაგებდა ზნეობრივ სისპეტაკეს, აღვიძებდა პატრიოტულ სულისკვეთებას, ხოტბას ასხამდა რწმენით ამაღლებულ ადამიანს. დიდი წარმატება ჰქონდა „კახაბერის ხმალს“ მისკოვში, 1966 წელს მარჯანიშვილის თეატრს გასტროლების დროს. ცნობილი თეატრალური კრიტიკოსი ა. ანიქსტი აღნიშნავდა - „ეს სპექტაკლი თეატრალური სატირის ერთ-ერთი შესანიშნავი მოვლენაა და „კახაბერის ხმალი“ ჩემთვის პირდაპირ აღმოჩენა იყო“. 
ასევე აღსანიშნავია გ. ლორთქიფანიძის შემოქმედებაში კ. მარჯანიშვილის თეატრში დადგმული „ოიდიპოს მეფე“ თამაზ მესხთან ერთად. ქართულ სცენაზე ამ ტრაგედიის მესამე ინტერპრეტაცია წარმატებით დამთავრდა არჩილ ჩხარტიშვილისა და დიმიტრი ალექსიძის შემდეგ.
1986-2002 წლებში იგი ხელმძღვანელობდა ვასო აბაშიძის სახელობის მუსიკალური კომედიის თეატრს. უნდა აღინიშნოს, რომ ცხოვრებაში გ. ლორთქიფანიძე საოცრად მუსიკალური ადამიანი იყო. იგი ძალიან კარგად მღეროდა და უკრავდა ფორტეპიანოზე. სწორედ ეს უნარ-ჩვევები ხელს უწყობდა წარმატებით დაედგა მუსიკალური სპექტაკლები. იგი ჰარმონიულად კრავდა მუსიკალური სპექტაკლის ყველა კომპონენტს: დრამატურგიას, სცენოგრაფიას, ქორეოგრაფიას, პლასტიკას. მის შემოქმედებაში რამდენიმე მუსიკალური სპექტაკლიდან გამორჩეულია ოთხი - ჯ. ბოკისა და კ. სტაინის მიუზიკლი „მევიოლინე სახურავზე“ (ვ. აბაშიძის სახელობის მუსიკალური კომედიის თეატრი), ვ. დილიძის ოპერა „ქეთო და კოტე“ და ბ. კვერნაძის „კოლხთა ასული“ (ზ. ფალიაშვილის სახელობის სახელმწიფო აკადემიური თეატრი), ჯ. ვერდის ოპერა „აიდა“ (ბათუმის საოპერო თეატრი).
გ. ლორთქიფანიძე აქტიორული ანსამბლის თაყვანისმცემელია. მსახიობი იყო მისი სპექტაკლის სული და გული. მისი დიდი დამსახურება იყო ქართული თეატრის კორიფეების ხანდაზმულობის ჟამს სცენაზე კიდევ ერთხელ გამოყვანის შემთხვევები. მან სპეციალურად მოიწვია თამარ ჭავჭავაძე კ. მარჯანიშვილის თეატრში ლამბრინო კირიაკილისის როლზე სპექტაკლში „აფროდიტეს კუნძული“, „აკაკი ხორავა ოთარ ბეგის როლზე სპექტაკლში „ღალატი“, აკაკი ვასაძისათვის დადგა რუსთავის სახელმწიფო თეატრში „მეფე ლირი“, ხოლო კ. მარჯანიშვილის თეატრში ვერიკო ანჯაფარიძისათვის „შთამომავლობა“. მიუხედავად იმისა, რომ მისი შემოქმედებითი მიღწევები დაკავშირებულია კ. მარჯანიშვილისა და რუსთავის თეატრებთან, მას დადგმული აქვს სპექტაკლები სხვადასხვა თეატრებში - შ. რუსთაველის თეატრში ო. მამფორიას „მეტეხის ჩრდილში“,, ლ. ზორინის „რომაული კომედია“, ო. ჭილაძის „წათეს ჭითელი ჭაღები“, თბილისის ს. ახმეტელის სახელობის დრამატულ თეატრში დადგა დ.  ვასერმანისა და ჯ. დერიონის მიუზიკლი „ლამანჩელი“.
2008 წლიდან გ. ლორთქიფანიძე თბილისის ნ. დუმბაძის სახელობის ცენტრალური საბავშო თეატრის სამხატვრო ხელმძღვანელია. 
გ. ლორთქიფანიძე კინემატოგრაფიას ღრმა ბავშვობაში ეზიარა. 1932 წელს, რეჟისორმა ლეო ესაკიამ კინოფილმი „შაქირი“ („როტე ფანე“) გადაიღო, სადაც ხუთი წლის გიგამ ერთ-ერთი პერსონაჟის შვილის როლი ითამაშა. მიუხედავად მრავალწლიანი მოღვაწეობისა თეატრალურ ხელოვნებაში. 1978 წელს  იგი კვლავ კინემატოგრაფიას დაუბრუნდა როგორც რეჟისორი და გადაიღო ფილმები - „დათა თუთაშხია“ (მრავალსერიანი კ/ფ. გ. გაბისკირიასთან ერთად. 1979 წ.), „წინაპართა ძახილი“ (გ. ჭოხონელიძესთან ერთად. 1980 წ.),  „ფიროსმანი“ (სატელევიზიო დადგმა. 1980 წ.), „თეთრი ბაირაღები“ (1987 წ.), სპექტაკლების  - „მარტოობის დღესასწაული“ და „საბრალდებო დასკვნა“ - ეკრანიზაცია, „წიგნი ფიცისა“ (1983 წ.), „ღამის ზარები“ (2000 წ.), „ღმერთო, რისი გულისთვის ... უმადური 2003 წ.), „ქაღალდის გული“ 2009 წ.)
გ. ლორთქიფანიძე 1984-1986 წლებში საქართველოს ტელევიზიის სამხატვრო ხელმძღვანელია, 1985 წლიდან საქართველოს თეატრალური საზოგადოების უცვლელი თავმჯდომარეა გარდაცვალებამდე. 1998-2003 წლებში შოთა რუსთაველის სახელობის თეატრისა და კინოს უნივერსიტეტის რექტორია და ამასთანავე პროფესორი. იგი აქტიურად მონაწილეობდა ქვეყნის პოლიტიკურ ცხოვრებაში. 1992 -1995 წლებში საქართველოს პარლამენტის მე-3 მოწვევის დეპუტატი. 1995-1999 წლებში მე-4 მოწვევის დეპუტატი და ადამიანის ულებათა დაცვის კომიტეტის თავმჯდომარე გახლდათ.
გ. ლორთქიფანიძე თბილისი, ქუთაისისა და რუსთავის საპატიო მოქალაქის წოდებას ატარებდა. იგი იყო საბჭოთა კავშირისა და საქართველოს სახალხო არტისტი. დაჯილდოებული იყო საბჭოთა კავშირისა და საქართველოს სახალხო არტისტი, დაჯილდოებული იყო საბჭოთა კავშირის სახელმწიფო, საქართველოს სახელმწიფო რუსთაველის კოტე მარჯანიშვილის, სანდრო ახმეტელის სახელობის პრემიებით, სომხეთის თეატრის მოღვაწეთა კავშირის პრემიით „ფარნავაზი“, შრომის წითელი დროშისა და საპატიო ნიშნის ორდენით, საქართველოს ღირსების ორდენის კავალერია.
ამერიკის ადამიანის ბიოგრაფიის შემსწავლელმა ინსტიტუტმა იგი საქართველოს 2009 წლის ადამიანად დაასახელა.
გ. ლორთქიფანიძე 2013 წლის 13 ივნისს გარდაიცვალა. დაკრძალულია დიდუბის საზოგადო მოღვაწეთა პანთეონში. 


                         გრიგოლ (გიგა) ლორთქიფანიძის  პირადი საარქივო ფონდი
                                 ავტობიოგრაფია, კადრების აღრიცხვის ფურცელი
1. გ. ლორთქიფანიძის კადრების აღრიცხვის პირადი ფურცელი.
1958 წ. 25 იანვარი. ბლანკი. ხელით შევსებული. მელანი. რუსულ ენაზე. ერთვის ფოტო. 4 გვ. 

2. გრიგოლ (გიგა) ლორთქიფანიძის საკვალიფიკაციო ფურცელი
1954 წ. ავტოგრაფი. სტამბური. ლურჯი კალამი. 3 გვ. 

3. გრიგოლ (გიგა) ლორთქიფანიძის საავტორო უფლებების დაცვის სარეგისტრაციიო ფურცელი. 
1959 წ. 23 სექტემბერი. თბილისი. ავტოგრაფი. სტამბური. ბლანკი. მელანი. რუსულ ენაზე. 2 გვ.

4. გრიგოლ (გიგა) ლორთქიფანიძის ცნობარი. გაცემული ქუთაისის ლ. მესხიშვილის სახელობის სახელმწიფო თეატრის მიერ.
1955 წ. 20 აპრილი. ავტოგრაფი. სტამბური. მელანი. რუსულ ენაზე. 2 გვ.

5. გრიგოლ (გიგა) ლორთქიფანიძის ცნობარი გაცემული საქართველოს სახელმწიფო თეატრალური მუზეუმის მიერ.
1970 წ. 28 ოქტომბერი. თბილისი. ავტოგრაფი. სტამბური. ლურჯი ბურთულიანი კალამი. რუსულ ენაზე. 3 გვ.

6. გრიგოლ (გიგა) ლორთქიფანიძის ავტობიოგრაფია. 
უთარიღო. ავტოგრაფი. მელანი. რუსულ ენაზე. 2 გვ.


                                                   დახასიათება

7. გრიგოლ (გიგა) ლორთქიფანიძის დახასიათება. გაცემული კ. მარჯანიშვილის სახ. სახელმწიფო თეატრის დირექციის მიერ.
1954 წ. მაისი. თბილისი. ნაბეჭდდასმული. ხელს აწერენ: ივ. გვინჩიძე, ვ. ტაბლიაშვილი. 1 გვ. 

8. გრიგოლ (გიგა) ლორთქიფანიძის დახასიათება გაცემული საქართველოს კულტურის სამინისტროს მიერ.
1963 წ. 23 სექტემბერი. ხელნაწერი. მელანი. რუსულ ენაზე. 1 გვ.

9. გრიგოლ (გიგა) ლორთქიფანიძს დახასიათება.
უთარიღო. ნაბეჭდი. რუსულ ენაზე. 1 გვ.

10. გრიგოლ (გიგა) ლორთქიფანიძის შემოქმედებითი დახასიათება. 
პირი: ვ. ლოლაძე, ნ. ჩაგავა, ი. ბებურიშვილი.
უთარიღო. ნაბეჭდი. რუსულ ენაზე. 2 გვ.


              მოხსენებითი ბარათი, ბრძანება, ცნობა, ფინანსური მასალა

11. გრიგოლ (გიგა) ლორთქიფანიძის მოხსენებითი ბარათი კ. მარჯანიშვილის სახელობის სახელმწიფო აკადემიური თეატრის დირექტორ ივ. გვინჩისადმი. სხვადასხვა მიზეზის გამო სპექტაკლ „ლიუბოვ იაროვაიას“ დადგმიდან გათავისუფლების შესახებ.
1957 წ. 24 მარტი. ავტოგრაფი. მელანი. 1 გვ.

12. ბრძანება საქართველოს კულტურის სამინისტროსადმი. გ. ლორთქიფანიძის რუსთავის სახელმწიფო დრამატული თეატრიდან გათავისუფლებისა და ზ. ფალიაშვილის სახელობის ოპერისა და ბალეტის სახელმწიფო აკადემიური თეატრის დამდგმელ რეჟისორად დანიშვნის შესახებ.
1970 წ. 19 მარტი. თბილისი. ნაბეჭდი. ბეჭედდასმული. ხელს აწერს - ო. თაქთაქიშვილი. 1 გვ.

13. საქართველოს საუდის ექსპერტ ნ. ჩაჩავას ცნობა საესტრადო ორკესტრი „რერო-სათვის“ გრიგოლ ლორთქიფანიძის მიერ დაწერილი საკონცერტო ტექსტების შესახებ.
უთარიღო. ავტოგრაფი. მელანი. 1 გვ.

14. ფინანსური ჩანაწერები საესტრადო ორკესტრ „რეროს“ შესახებ.
1959 წ. 29 დეკემბერი. ხელნაწერი. მელანი. რუსულ ენაზე. 2 გვ.

                                                       მიმართვა  

15. საქართველოს ხელოვნების საქმეთა სამმართველოს უფროსის მოადგილის თენგიზ ჯანელიძის მიმართვა საქართველოს საუდისადმი გრიგოლ ლორთქიფანიძის რეჟისორობით სპექტაკლების „მე ბებია, ილიკო და ილარიონი“ და „მე ვხედავ მზეს“ დადგმის შესახებ. 
პირი - ნოდარ დუმბაძე.
1963 წ. 20 მაისი. თბილისი. ბლანკი. ნაბეჭდი. რეზოლუციით. რუსულ ენაზე. 1 გვ.

16. საქართველოს კულტურის მინისტრის მოადგილის ვ. იაქაშვილის მიმართვა საქართველოს კომუნისტური პარტიის ცენტრალური კომიტეტისადმი გრიგოლ ლორთქიფანიძის ბულგარეთში სამუშაო ვიზიტის შევსება.
1969 წ. 28 ოქტომბერი. ნაბეჭდი. ასლი რუსულ ენაზე. 1 გვ.

17. საქართველოს კულტურის მინისტრის მოადგილის ვ. იაქაშვილის მიმართვა ბრესტის საბაჟო სამმართველოს ხელმძღვანელობისადმი გრიგოლ ლორთქიფანიძის ბულგარეთში სამუშაო ვიზიტთან დაკავშირებით პიესების გატანის შესახებ.
1969 წ. 31 ოქტომბერი. ნაბეჭდი. ასლი. რუსულ ენაზე. 1 გვ.

18. საქართველოს კულტურის მინისტრის მოადგილის ვლადიმერ იაქაშვილის მიმართვა ა. კიკნაძისადმი გრიგოლ (გიგა) ლორთქიფანიძის ბულგარეთში ვიზიტთან დაკავშირბით. 
1969 წ. 31 ოქტომბერი. ნაბეჭდი. ასლი. რუსულ ენაზე. 1 გვ.

19. ბულგარეთის სახალხო რესპუბლიკის კულტურისა და ხელოვნების კომიტეტის მიმართვა საქართველოს კულტურის მინისტრისადმი ბულგარეთის ეროვნულ ახალგაზრდულ თეატრში გიგა ლორთქიფანიძის მიერ დადგმულ სამუელ ალიოშინის პიესის „პალატა“-სთან დაკავშირებით. 
1970 წ. 20 ივლისი. სოფია. ბლანკი. ნაბეჭდი. ხელს აწერს ალ. გეტმანი. რუსულ ენაზე. 1 გვ.

20. საქართველოს სსრ კულტურის მინისტრის ო. თაქთაქიშვილის მიმართვა საბჭოთა კავშირის კულტურის მინისტრ ბ. დემიჩევისადმი გ. ლორთქიფანიძის საბჭოთა კავშირის სახალხო არტისტის წოდების მინიჭებასთან დაკავშირებით.
1979 წ. 9 სექტემბერი. ნაბეჭდი. რუსულ ენაზე. 2 გვ.

21. საქართველოს თეატრალური საზოგადოება პრეზიდიუმის თავმჯდომარის გიგა ლორთქიფანიძის მიმართვა საქართველოს სსრ მინისტრთა საბჭოს თავმჯდომარის პირველ მოადგილე ოთარ ჩერქეზიასადმი ქართული სცენის მოღვაწეობაზე დოკუმენტური ფილმების გადასაღებად ხელფასის ფონდის ლიმიტის გაზრდის შესახებ. 
1985 წ. 27 სექტემბერი. ბლანკი. ნაბეჭდი. ხელს აწერს - გიგა ლორთქიფანიძე. 1 გვ.

22. საქართველოს სამეცნიერო-პოპულარული და დოკუმენტური ფილმების სტუდიის „მემატიანე“ დირექტორ ჭაბუა ამირეჯიბის წერილი საქართველოს თეატრალურ მოღვაწეთა კავშირის თავმჯდომარე გიგა ლორთქიფანიძისადმი რეჟისორ თენგიზ გოშაძის შემოქმედებითი განაცხადის შესახებ. 
პირი: ირაკლი გამრეკელი. 
1987 წ. 5 ივნისი. ბლანკი. ნაბეჭდი. გ. ლორთქიფანიძის რეზოლუციით. ხელს აწერს - ჭ. ამირეჯიბი.1 გვ.

23. ორკესტრ „რეროს“ სამხატვრო ხელმძღვანელის კონსტანტინე პევზნერის მიმართვა საუდის ექსპერტ ნ. ჩაჩავასადმი საესტრადო ორკესტრ „რეროს“ საკონცერტო პროგრამის შესახებ. 
უთარიღო. ავტოგრაფი. მელანი. რუსულ ენაზე. 1 გვ.







                                                   დიპლომი

24. გრიგოლ ლორთქიფანიძის კოტე მარჯანიშვილის სახელობის პრემიის ლაურეატის დიპლომი რუსთავის სახელმწიფო თეატრის სპექტაკლ „მარტოობის დღესასწაულის“ („ფიროსმანი“) დადგმისათვის.
1977 წ. 14 იანვარი. სტამბური. ბეჭედდასმული. ქართულ და რუსულ ენებზე. 1 ც.







                                                წერილები

25. გიგა ლორთქიფანიძის წერილი კირილე ლავროვისადმი, პირადი ხასიათის.
უთარიღო. ნაბეჭდი. რუსულ ენაზე. 1 გვ.
26. გიგა ლორთქიფანიძის წერილი ვალერი შადრინისადმი პირადი ხასიათის. 
უთარიღო. ნაბეჭდი. რუსულ ენაზე. 1 გვ.
27. თენგიზ არჩვაძის წერილი გიგა ლორთქიფანიძისადმი დაბადების 70 წლისთავთან დაკავშირებით.
1997 წ. ავტოგრაფი. ავტოკალამი. 1 გვ.
28. მწერალ აკაკი გეწაძის წერილი გიგა ლორთქიფანიძისადმი. პირადი ხასიათის. პირი: ჭაბუა ამირეჯიბი, პოლიკარპე კაკაბაძე, ნოდარ დუმბაძე, ოთარ მამფორია, სიმონ სხირტლაძე, შალვა დადიანი.
2006 წ. 20 აპრილი. ავტოგრაფი. ლურჯი ბურთულიანი. კალამი. 1 გვ.


                           პროგრამა, დეპეშა, მოსაწვევი ბარათი

29. პროგრამა ლიტვის მუსიკალური დრამის თეატრი ე. გალპერინის „მეოცნებენი“. დადგმა - გ. ლორთქიფანიძის მხატვარი - ა. გრეგორიანცი ქორმეისტერი - ვ. ლეპარსკასი. 
1950 წ. სტამბური. რუსულ და ლიტვურ ენებზე. 1 ც.
30. პროგრამა ვილნიუსის რუსულ დრამატული თეატრი ა. კრონის „პარტიის კანდიდატი“. დადგმა - გ. ლორთქიფანიძის მხატვარი - ა. გრიგორიანცი.
1950 წ. ვილნიუსი. სტამბური. ავტოგრაფებით. რუსულ და ლიტვურ ენაზე. 1 ც. 
31. პროგრამა რუსული დრამატული თეატრი ი. პრუტისა და ნ. შპანოვის „დასავლეთის საზღვაო“ დადგგმა - გ. ლორთქიფანიძის. მხატვარი - ვ. კლკეშევსკი
1951 წ. ვილნიუსი. სტამბური. ავტოგრაფებით. რუსულ და ლიტვურ ენებზე. 1 ც.
32. სარეკლამო ფურცელი ვილნიუსის რუსული დრამატული თეატრი ა. კრონის „პარტიის კანდიდატი“. დადგმა - გ. ლორთქიფანიძის. მხატვარი - ა. გრიგორიანცი.
1951 წ. 13 იანვარი. ვილნიუსი. სტამბური. რუსულ ენაზე. 1 ც.
33. ბულგარეთის სახალხო რესპუბლიკის ხელოვნებისა და კულტურის კომიტეტის დეპეშა გრიგოლ ლორთქიფანიძისადმი ბულგარეთის ახალგაზრდული თეატრის კოლექტივთან მიწვევის შესახებ. 
1969 წ. 23 ოქტომბერი. სოფია. ნაბეჭდი. ბულგარულ ენაზე. 1 ც.
34. საქართველოს სახალხო არტისტის გრიგოლ (გიგა) ლორთქიფანიძის დაბადების 50 წლისთავისადმი მიძღვნილი შემოქმედებითი საღამოს მოსაწვევი ბარათი.
1977 წ. 24 ოქტომბერი. თბილისი. სტამბური. 1 ც. 2 ეგზ.







